
— 134 —

Parla o Prescidente





Scignuri, a ve aringrazio de l’onure
che ci avete di fame prescidente:
’sta càrega pe’ io l’é un gran favure
e la mia mollie c’è riconoscente.

Pe rieumpensa, questo tre culure
ve vollio regallare, o brava gente;
in drento c’è la Patria col valure
e l’asta cun la lanza relucente.

E c’è li nastri ancun pe la brunata,
pe quando quarche socio vien defunto;
così l’è proprio tutta completata.

Ce patiranno un pò l’atra burgata,
ma me ve dicco scialla a questo punto:
la nostra è nova e lü ce l’han strassata.







Muralitè





Eì sentìo, Rusetta?... A Campanassa,
da simma finn-a a-o fundo, a s’è venà;
a gente stan a mià, lazzû in sce-a ciassa
e tûtti vueivan fala rinnuvà.

O dixe, poi, o giornale che a l’è fessa,
e sta parolla no a posso cullà....
poscito che o andesse.... a sentì messa!
purieva scrive ben che a l’è scciappà.

Mi saiò un ignorante, ve Pammetto,
un o co’ cû d’un gotto no so fà,
ma serte cose poi, porco Maometto,

No se duvvievan manco mensunà.
Inutile tegnì i figgiêu a l’orbetto,
se a stampa poi ghe insegna a ma parlà.

